
La levezza da Domenig
 � (ls/fmr) Il «Herold» è cun ses 

sistem da pavigliuns architecto-
nicamain la pli interessanta 
chasa da scola dals onns 50 en il 
Grischun. Cun quest edifizi ha 
il giuven Thomas Domenig – 
frestg or da l’ETH – fatg il 1959 
si’en tschatta en il biro da ses 
bab. Pli tard ha el fabritgà si ses 
grond imperi d’immobiglias a 
Cuira. Tar la chasa da scola dal 

Herold ha realisà Domenig 
in’edifizi pedagogic tenor las 
ideas dal temp, numnadamain 
cun metter ils basegns dals uf-
fants en il center e crear unitads 
survesaivlas (pavigliuns), stgaf-
find uschia in’atmosfera intima 
e famigliara. Ils pavigliuns da 
las singulas classas èn tuts orien-
tads vers sidost, els èn colliads 
cun passarellas e circumdads da 

generusas plazzas. Cun lur tetgs 
asimetrics paran las chasettas be 
tendas, l’entir è para lev – sco la 
pedagogia che vuleva esser libra 
da repressiuns.  

Il «Herold» tutga tar ils 52 
edifizis che la Lia grischuna per 
la protecziun da la patria pre-
schenta quest onn sut il titel 
«52 beste Bauten» – per sensibi-
lisar per la cultura da bajegiar.

